
Annotatsiya. Mintaqalarda tadbirkorlik faoliyati rivojlanishiga investitsiya jalb qilish 

uchun Iqtisodiyotni modernizatsiya qilish, islohotlarni chuqurlashtirish, yangi ishlab chiqarish 

quvvatlari va asosiy fondlarni yaratish, amalda faoliyat yuritayotgan texnika va texnologiyalarni 

yangilash hamda ularni qo‘llabquvvatlash investitsion jarayonlarni olib borish mavzulari 

yoritilgan. 

Kalit so’zlar: investitsiya, jamg‘arma, kapital, sarmoyadorlar, tadbirkorlik, eksport, 

qashshoqlik, ishsizlik.  

ATTRACTING INVESTMENT TO THE DEVELOPMENT OF BUSINESS ACTIVITIES 

IN THE REGIONS. 

Abstract. In order to attract investment in the development of business activities in the 

regions, the topics of modernization of the economy, deepening of reforms, creation of new 

production capacities and basic funds, updating of currently operating techniques and 

technologies, and carrying out investment processes for their support are covered. 

Key words: investment, saving, capital, investors, entrepreneurship, export, poverty, 

unemployment. 

ПРИВЛЕЧЕНИЕ ИНВЕСТИЦИЙ В РАЗВИТИЕ ПРЕДПРИНИМАТЕЛЬСКОЙ 

ДЕЯТЕЛЬНОСТИ В РЕГИОНАХ. 

Аннотация. В целях привлечения инвестиций в развитие предпринимательства в 

регионах решаются вопросы модернизации экономики, углубления реформ, создания новых 

производственных мощностей и основных фондов, обновления существующей техники и 

технологий, проведения инвестиционных процессов. за их поддержку. 

Ключевые слова: инвестиции, сбережения, капитал, инвесторы, 

предпринимательство, экспорт, бедность, безработица. 

 

O‘zbekiston Respublikasi davlat rahbari va hukumati tomonidan iqtisodiyotni 

modernizatsiyalashni izchillik bilan amalga oshirishda investitsion siyosatni to‘g‘ri va aniq 

maqsadlarni ko‘zlagan holda olib borishga alohida e’tibor qaratilmoqda. Buning uchun 

markazlashgan, markazlashmagan jamg‘armalar mablag‘lari, xorijiy investitsiyalar va kreditlarni 

o‘zlashtirishga hamda ulardan samarali foydalanish masalalariga urg‘u berilmoqda. 

Xususan, iqtisodiyotning turli soha va tarmoqlarini mutanosib rivojlanishini ta’minlash, 

mintaqalarning ijtimoiy-iqtisodiy salohiyatini inobatga olish, shuningdek, joylarda aholi 

bandligini oshirish maqsadida har yili mamlakatimizda investitsiya dasturi va mintaqaviy 

investitsion dasturlari ishlab chiqilib, amaliyotga tatbiq etilmoqda. Birgina 2022 yilda 

iqtisodiyotga kiritilgan investitsiyalar hajmi 24 milliard AQSh dollarni tashkil etdi. Keyingi 

yillarda respublikada investitsion muhitni yaxshilash va tadbirkorlikni qo‘llabquvvatlash 

maqsadida 12 dan ortiq qonun, 60 dan ortiq farmon va qaror qabul qilindi. Mazkur raqamlarning 

o‘zidan ham iqtisodiyotimizning tez sur’atlarda barqaror rivojlanayotganini, iqtisodiy o‘sishni 



ISSN: 

2181-3906 

2024 

                                                                    International scientific journal 

                                      «MODERN SCIENCE АND RESEARCH» 
                                                         VOLUME 3 / ISSUE 6 / UIF:8.2 / MODERNSCIENCE.UZ 

 

 

      697 

 

ta’minlashda kapital qo‘yilmalar ijobiy (to‘g‘ridan-to‘g‘ri) ta’sir ko‘rsatayotganini ko‘rishimiz 

mumkin. Zotan, yalpi ichki mahsulotning o‘sishida investitsiyalar yuqori ta’sir ko‘rsatadigan omil 

hisoblanadi. 

Hozirgi kunda investitsiya siyosatini amalga oshirishda hukumat tomonidan quyidagi 

asosiy tamoyillarga ustuvorlik berilmoqda va samarali hal etilmoqda: 

–Respublika iqtisodiyotiga bevosita kapital mablag‘larni keng jalb qilishni 

ta’minlaydigan huquqiy, ijtimoiy-iqtisodiy va boshqa shartsharoitlarni tobora yaxshilash;  

–Respublikamizga jahon darajasidagi texnologiyani yetkazib berayotgan, iqtisodiyotning 

zamonaviy tarkibini vujudga keltirishga ko‘maklashayotgan xorijiy sarmoyadorlarga imtiyoz va 

preferensiyalarni taqdim etish;  

–mablag‘larni Respublika mustaqilligini ta’minlaydigan va raqobatbardosh 

mahsulotlarni ishlab chiqarish bilan bog‘liq bo‘lgan eng muhim ustuvor yo‘nalishlarga 

yo‘naltirish;  

–tashqi iqtisodiy faoliyatda raqobat qila oladigan va valyuta tushumini ta’minlaydigan 

yetakchi tarmoqlarni qo‘llab-quvvatlash;  

–aholi bandligini ta’minlaydigan va milliy daromadni oshirishga qaratilgan 

ishlab chiqarish va xizmat ko‘rsatish sohalarini rivojlantirish;  

–energiya tejamkor va atrof muhitga kam zarar yetkazadigan yuqori texnologik, zamonaviy 

uskunalarni o‘rnatish;  

–mahalliy sharoitlarga mos keladigan ilg‘or xorijiy texnologiyalarni tatbiq etish, o‘zimizda 

yaratilayotgan ixtirolarni rag‘batlantirish va bilimlar iqtisodiyotiga mablag‘lar yo‘naltirish. 

1-rasm. Tadbirkorlik investitsiya faoliyatini rivojlantirishda milliy mintaqaviy tizim 

hamjihatlikni ta’minlash mexanizmi. 

Mehnat taqsimoti bir tomondan, ixtisoslashuvga asos bo‘lsa, ikkinchi tomondan, 

mintaqalar va mintaqalararo savdoning shakllanishi va rivojlanishiga xizmat qiladi. O‘z navbatida, 

ixtisoslashuvning rivoji iqtisodiy integratsiyada o‘z ifodasini topadi. Tadbirkorlik va tadbirkorlik 

sohiblari xalqaro savdo tufayli jahon bozoridagi o‘z mavqelarini mustahkamlashga intiladilar.  

Bu intilishning muntazam takrorlanishi raqobatlashuv jarayonida namoyon 

bo‘ladi. Raqobatlashuv sharoitidagi sub’ektlar faoliyati ―sotib olish uchun sotish 

tamoyiliga nisbatan ―sotish uchun sotib olish tamoyilining ustuvorligiga erishish uchun 

intiladilar.  

Ushbu tamoyil tadbirkorlik faoliyatida mintaqaviy tizimlar uchun import 

o‘rnini bosadigan ishlab chiqarish yoki eksport uchun ishlab chiqarish kabi bir tomonlama 

tamoyillardan voz kechishni, ayni paytda kamroq sotib olib, ko‘proq 

sotish tamoyiliga amal qilishni taqozo etadi. 

Bundan tashqari, ushbu tamoyillar bilan bir qatorda quyidagi shartsharoitlarga amal 

qilishni taqozo etilmoqda: 

➢ manfaatdorlik asosidagi faol hamkorlik; 

➢ qarashlardagi har qanday tafovutni ochiq muloqot bilan hal etish; 

➢ mamlakat iqtisodiy xavfsizligini ta’minlash; 

➢ tinchlik va barqarorlikni ta’minlash asosida milliy va umumjahon 

muammolari (qashshoqlik, ishsizlik va boshqalar) yechimida faol ishtirok etish va 

boshqalar. 

 

 
2-rasm. Tadbirkorlik muhiti shakllanishining ijtimoiy-iqtisodiy jihatlari. 

 

Mintaqalarda tadbirkorlik muhitining takomillashuvi har bir shaxs uchun o‘z kelajagini 

yaxshiroq boshqarish imkoniyatini kengaytiradi. Ularda qobiliyati va iste’dodini oshirish uchun 

jiddiy e’tibor ortadi. Shaxsiy hayot va milliy turmush tarzining yaxlitligi milliy boylik va milliy 

farovonlik o‘sishiga xizmat qiladi. 

XULOSA 

Tadbirkorlik muhitining jozibadorligini aniqlashda o‘rganilayotgan mintaqa aholisining 

markazlarda gavjumligi va aholi yashash joylarining o‘zaro qanday masofadaligi ham muhim o‘rin 

tutadi. Bunda mintaqaning investitsion jozibadorlikni shakllantirishda ko‘p yillik xo‘jalik 

faoliyatini yuritish jarayonida to‘plangan infratuzilmaviy o‘zlashtirilishi, innovatsion va 

intellektual salohiyat kabi omillar eng ko‘p hissa qo‘shadi. 

Respublikamizda tadbirkorlikning rivojlanishiga alohida e’tibor berilayotganligi ijtimoiy-

iqtisodiy taraqqiyotda ushbu sohaning naqadar muhim ahamiyat kasb etishidan dalolat beradi. 

Mamlakatimizda olib borilayotgan iqtisodiy islohotlarni bosqichma-bosqich amalga oshirish 

tajribasi tadbirkorlikni rivojlantirishda ham o‘z ahamiyatiga ega bo‘lmoqda. 

